
皇明從信錄卷之二十四

　　　東莞陳　建輯　　　　秀水沈國元訂

孝宗敬皇帝

戊申〈弘治元年〉

正月以給事中賀欽爲陝西左參議

　〈時欽以母病上疏懇辭且陳四事一曰資眞儒以講聖學經筵勸講之官當訪求眞儒充任不宜苟以俗儒厠〉

　〈其閒一曰薦賢才以輔治道謂新會歷事監生陳獻章天性高明學術純正宜以非常之禮起之或任內閣俾〉

　〈參大政或任經筵使養君德三曰遵祖訓以處內官門曰典禮樂以化天下謂　陛下紹基之初黜罷浮屠妄〉

　〈誕之邪術舉行朱子喪葬之正禮眞所謂守成業而致盛治也但初政之施方發其端而頽敗之俗尙仍其觀〉

　〈乞申明正禮之當行革去敎坊之俗禦疏入允辭〉

左庶子劉健進禮部侍郎兼學士入內閣參預機務○召

遼東廵撫馬文升爲左都御史○召南京刑部尙書何喬

新爲刑部尙書

二月　上耕籍田禮畢宴羣臣時敎坊司以襍劇承應或

出狎語馬文升厲色曰新天子當知稼穡艱難豈宜以此

瀆亂　宸聽耶卽斥去之二御史以糾儀下獄文升謂卽

位之初不宜輙罪言官于是得釋時論偉之○十二日初

開經筵賜講官學士程敏政等宴及白金寶鈔有差十三

曰文華後殿早進講尙書孟子及午進講大學衍義自後

以爲常講畢賜茶　上皆呼先生而不名

--

三月　上視太學謁先師○勑修　憲宗皇帝實錄○南

京吏部主事儲巏上䟽薦舉謫籍遺才先是中書舍人丁

璣主事張言王純進士敖毓元李文祥並以言事得罪遠

謫巏惜其才上言五人者旣以直言徇國必不變節辱身

今皆棄之巒夷嶺南之閒毒霧障氛與死爲伍情實可憫

乞取而寘之風紀論思之地則言論風采必有可觀與其

旋求敢諫之士不若先用已試之人　上以付吏部起用

之○加贈前少保兵部尙書于謙特進光祿大夫柱國太

傅謚肅愍建祠墓所賜額曰旌功命有司春秋致祭時給

事中孫需等言謙功在社稷宜賜贈謚廟祀從之

　〈按于謙廵河南時公廨在馬軍橋西天順初謙被誣死開封父老聞之咸涕泣相率請故廨爲位哭奠後因立〉

　〈祠廨旁祀之李夢陽爲之記杭州後復以于謙配伍子胥褚遂良岳飛爲四忠祠嗚呼兩地專祀四忠並列于〉

　〈謙爲不死矣〉

少詹事楊守陳請勤講學聽政　上褒納之○吏部尙書

王恕奏請　聖駕日御便殿宣召諸大臣與之講論治道

謀議政事或令轉對或閱其章奏如此則大臣之賢否與

庶務之得失皆無眩淆矣

　〈按王端毅之言正與楊文懿合　孝宗晚年屢召公卿大臣議政便殿未必非二公之言啟之也〉

四月天壽山大風雹毀瓦傷物震驚陵寢　上遣官祭吿

戒諭羣臣修省

